
Kilès pou rele nan Local Early Steps :  
 

 

 

 

 

 

 

 

 

 

 
 

 

 

KONPRANN AVÈTISMAN AN 

 
Enfòmasyon Local Early Steps (LES) pou distrik lekò l lokal sou 

kesyon Child Find 

Toude seksyon Early Steps (Seksyon C) ak edikasyon espesyal nan 
jadendanfan (Seksyon B) se seksyon nan lwa sou edikasyon pou moun ki 
gen enfimite (IDEA). Se Early Steps ki responsab pou l ofri timoun ki 
kalifye sèvis, depi lè yo fèt jis nan laj twazan. Men sèvis Early Steps la ap 
kanpe depi yon timoun vin gen twazan. Depi timoun lan kalifye pou 
Seksyon B, timoun lan ap ka resevwa, nan distrik lekòl la, sèvis 
edikasyon espesyal. 

Nan pwosede Child Find, se responsabilite yon distrik lekòl pou l jwenn, 
evalye epi idantifye timoun ki ka kalifye pou yo resevwa sèvis edikasyon 
espesyal depi lè timoun lan fèt jis nan laj twazan. IDEA di Early Steps la 
obligatwa pou ede distrik lekòl yo satisfè obligasyon Child Find nan yon 
pwosede èd ki rele avètisman.  Men kèk nan kesyon paran yo ka genyen 
sou avètisman an : 

Pouki èske mwen resevwa panflè sa a ? 

Pou timoun ki enskri nan Early Steps anvan 2yèm anivèsè nesans yo, LES 
ofri paran yo panflè sa a pou paran yo o kouran tout obligasyon ki gen 
nan avètisman an. Panflè a distribye anvan reyinyon IFSP a oubyen nan 
revizyon nòmal ki pi pre 2yèm anivèsè nesans timoun lan, konsa l ap 
garanti li fèt anvan dat avètisman an jan ke li obligatwa. 

Pou timoun ki kalifye pou Early Steps apre 2yèm anivèsè nesans yo, Early 
Steps ofri paran yo panflè a jou kalifikasyon timoun lan ta detèminen. 

Kisa avètisman an ye e pouki sa li enpòtan ? 

Avètisman se pwosede kote nou avèti distrik lekòl yo pou di yo gen yon 
timoun nan distrik la k ap resevwa sèvis Early Steps. Avètisman an 
enpòtan nan pwosede Child Find lan epi se yon bagay IDEA di ki 
obligatwa. Li ede distrik lekòl yo fè plan pou timoun twazan ki bezwen 
ediksyon espesyal nan jadendanfan. 

Ki enfòmasyon ki distribye nan avètisman an ? 

Enfòmasyon ki nan avètisman an se :  Kijan timoun lan rele, dat timoun 
lan fèt, kijan paran an/yo rele, ak enfòmasyon sou kijan pou pran kontak 
ak paran an/yo. 

Ki lè avètisman an distribye ? 

Se LES ki distribye avètisman an nan distrik lekòl lokal ou a e distribisyon 
an fèt omwen 9 mwa anvan twazyèm anivèsè nesans pitit ou a (lè pitit ou 
a gen 27 mwa), amwenske ou deside ou pa vle enfòmasyon an. Si pitit ou 
a ta vin kalifye pou Early Steps swa nan laj 27 mwa oswa apre, LES ap lè 
sa a distribye avètisman an bay distrik lekòl la nan lespas 30 jou apre 
premye reyinyon IFSP a. 

Èske m ap gen chans pou m diskite avètisman an apre ? 

Wi. Pou timoun ki, nan premye reyinsyon IFSP a, kalifye pou Early Steps 
apre 2yèm anivèsè nesans timoun lan, se anvan reyinsyon IFSP a oubyen 
revizyon nòmal la ki pi pre 2yèm anivèsè timoun lan ke avètisman pou 
distrik lekòl lan ak chwa pou pa patisipe a ap diskite ansanm ak paran yo.  

Konbyen tan m ap gen pou m deside si w pa vle avètisman an ? 

Pou timoun ki kalifye pou Early Steps apre 2yèm anivèsè nesans timoun 
lan, se anvan reyinsyon IFSP a oubyen revizyon nòmal ki pi pre 2yèm 
anivèsè nesans timoun lan ke paran an/yo gen pou yo di si li/yo pa vle 
avètisman distik lekòl la. 

Èske mwen ka pataje plis enfòmasyon ak distrik lekòl la ? 

Wi. Depi w bay pèmisyon w alekri, LES ka pataje enfòmasyon siplemantè 
tankou enfòmasyon sou evalyasyon pitit ou a osnon enfòmasyon sou plan 
sou sipò pèsonèl fanmi (IFSP) ou an. Pataj enfòmasyon sa a ap ede 
distrik lekòl la fè plan ki nesesè. 

 

Kijan enfòmasyon ki nan avètisman an ap sèvi ? 

Chak distrik lekòl gen yon polis sou kijan y ap sèvi ak enfòmasyon an. 
Kijan yon lekòl sèvi ak enfòmasyon ki nan avètisman an ap depann sou 
polis ak pwosede Child Find la, men gen anpil nan distrik lekòl la k ap 
sèvi ak li pou yo prevwa kantite timoun ki ka gen rekòmandasyon pou yo 
gen edikasyon espesyal nan jadendanfan. Gen distrik lekòl ki sèvi tou ak 
enfòmasyon an pou entwodyi tèt yo bay yon fanmi swa nan telefòn oswa 
alekri. Yo ka voye ba ou enfòmasyon sou pwogram jadendanfan an epi 
sou dwa ou genyen an edikasyon espesyal la. Distrik lekòl la pa gen dwa 
pou l pataje enfòmasyon ki nan avètisman an ni ak lòt moun ni ak lòt 
ajans. Se pou w rele distrik lekòl lokal la pou plis enfòmasyon sou kijan yo 
sèvi ak enfòmasyon ki nan avètisman an. 

Kisa k ap rive si m pa kite LES voye enfòmasyon ki nan avètisman 
pitit mwen an ? 

Kwak otorizasyon elekri ou a pa obligatwa pou distribisyon enfòmasyon 
nan avètisman an, konnen ke Florida pa pèmèt paran refize pou LES 
voye enfòmasyon nan avètisman an ki di kijan pitit ou a rele, dat nesans 
pitit ou a, kijan paran an rele, epi kijan pou pran kontak ak paran timoun 
lan. Se pou w di kòdinatè sèvis LES ou a si w pa ta renmen pou 
enfòmasyon nan avètisman sa a distribye bay distrik lekòl ou a. 

Depi mwen ta refize avètisman an, èske li vle di pitit mwen an pa p 
resevwa sèvis edikasyon espesyal nan distrik lekòl la ? 

Non, se pa sa li vle di. Depi ou refize pou enfòmasyon k ap idantifye w 
distribye bay distrik lekòl la, li pa vle di ke pitit ou a, si li kalifye, pa p 
resevwa sèvis edikasyon espesyal nan jadendanfan nan distrik lekòl la. 
Nan plan tranzisyon an, w ap gen opòtinite pou w diskite si wi oubyen non 
ou pa vle di distrik lekòl la ke ou ta renmen pou yo wè si yo pitit ou a ta 
kalifye pou edikasyon espesyal nan jadendanfan. 


